
ЌОНУНИ ЉУМЊУРИИ ТОЉИКИСТОН 

 
Дар бораи тамѓањои молї ва тамѓањои хизматрасонї  

(Ахбори Маљлиси Олии Љумњурии Тољикистон  с.2007, №3, мод.167)

Ќонуни мазкур муносибатњоеро, ки вобаста  ба њифзи њуќуќї ва истифодабарии тамѓањои молї ва тамѓањои хизматрасонї ба вуљуд меоянд, танзим менамояд.

Боби 1. МУЌАРРАРОТИ УМУМЇ

Моддаи 1. Мафњумњои асосї

Дар Ќонуни мазкур мафњумњои асосии зерин истифода бурда мешаванд:

- Конвенсияи Париж – Конвенсияи Париж оид ба њифзи моликияти саноатї аз 20 марти соли 1883  бо    таѓйиру иловањои минбаъда;

- таснифи байналмилалии  молњо  ва  хизматрасонињо (минбаъд ТБМХ) –  гурўњбандие, ки бо Созишномаи Нитса оид ба таснифи байналмилалии молњо ва хизматрасонињо љињати баќайдгирии тамѓањо (аз 15 июни соли 1957 бо таѓйиру иловањои минбаъда) ќабул шудааст; 

- дархост дар бораи баќайдгирии тамѓаи молї – маљмўи њуљљатњое, ки онро  аризадињанда ё намояндаи ваколатдори ў пешнињод  менамоянд ва  хоњишро дар бораи додани њуљљатњои муњофизатї дар бар мегирад;

- аввалияти тамѓаи молї – аввалият дар мўњлатњои ба вуљуд омадани њуќуќ ба тамѓаи молї;

- намояндаи патентї – шањрванди Љумњурии Тољикистон, ки тибќи ќонунгузории Љумњурии Тољикистон њуќуќи дар назди маќомоти салоњиятдор намояндагї намудани шахсони воќеї ва њуќуќиро дорад;

-тамѓаи молї ва тамѓаи хизматрасонї (минбаъд – тамѓаи молї) – нишонањое, ки барои фардикунонии молњо, корњои иљрошаванда ё хизматрасонињои (минбаъд – молњо) шахсони воќеї ё шахси  њуќуќие, ки ба фаъолияти соњибкорї машѓуланд,  истифода бурда мешаванд.

Моддаи 2. Ќонунгузории Љумњурии Тољикистон дар бораи  тамѓањои молї ва тамѓањои хизматрасонї

Ќонунгузории Љумњурии Тољикистон дар бораи тамѓањои молї ва тамѓањои хизматрасонї ба Конститутсияи (Сарќонуни) Љумњурии Тољикистон асос ёфта, аз Кодекси граждании Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки  онњоро Љумњурии Тољикистон   эътироф намудааст, иборат мебошад.

Моддаи 3. Маќомоти ваколатдори  давлатї

Амалисозии сиёсати давлатї ва вазифањои бо Ќонуни мазкур  пешбинишуда дар соњаи њифзи њуќуќии тамѓањои молї ба ўњдаи маќомоти ваколатдори давлатї (минбаъд Идораи патентї), ки аз љониби Њукумати Љумњурии Тољикистон ваколатдор карда шудааст,   гузошта мешавад.

Идораи патентї дар њолатњое, ки  Ќонуни мазкур пешбинї намудааст, мутобиќи салоњияти худ санадњои меъёрии њуќуќиро  оид ба татбиќи Ќонуни мазкур мебарорад. 

Дар назди Идораи патентї Шўрои шикоятї амал мекунад, ки он масъалањои бо  Ќонуни мазкур  ба салоњияташ вогузоршударо баррасї менамояд. Шўрои шикоятї ваколатњои худро дар асоси ќонунгузории љорї ва Низомномаи Шўрои шикоятї, ки онро маќомоти  Идораи патентї тасдиќ мекунад, ба амал мебарорад.

Боби 2. ЊИФЗИ ЊУЌУЌИИ ТАМЃАИ МОЛЇ

Моддаи 4. Њифзи њуќуќии тамѓаи молї

Њифзи њуќуќии тамѓаи молї дар Љумњурии Тољикистон дар асоси баќайдгирии давлатии он (минбаъд – баќайдгирї) тибќи тартиби муќаррарнамудаи Ќонуни мазкур ё дар асоси санадњои њуќуќии байналмилалие, ки аз љониби Тољикистон эътироф гардидаанд, дода мешавад. 

Њуќуќ ба тамѓаи молї бо ќонун њифз карда мешавад.

Соњиби њуќуќи истисної ба тамѓаи молї (соњибњуќуќ) шахси воќеї ё њуќуќие  шуда метавонад, ки фаъолияти соњибкориро амалї менамояд.

Моддаи 5. Шањодатномаи тамѓаи молї

Барои тамѓаи молии баќайдгирифташуда шањодатномаи тамѓаи молї дода мешавад.

Шањодатнома аввалияти тамѓаи молї ва њуќуќи истисноиро ба тамѓаи молї нисбат ба молњои дар шањодатнома зикргардида тасдиќ менамояд.

Моддаи 6. Њуќуќи истисної ба тамѓаи молї

Соњибњуќуќ њуќуќ дорад тамѓаи молиро истифода барад ва истифодабарии онро аз љониби шахсони дигар манъ намояд.

Ягон шахси воќеї ё њуќуќї њуќуќ надорад, ки тамѓаи молии дар Љумњурии  Тољикистон њифзшавандаро бе иљозати соњибњуќуќ истифода барад.

Бе иљозати   соњибњуќуќ дар муомилоти  гражданї дар Љумњурии Тољикистон  истифода бурдани  тамѓаи  молї (ё нишонае, ки  он то дараљаи  иштибоњангез монанд аст) нисбат ба молњое, ки  барои  фардикунонии  онњо тамѓаи  молї ба ќайд гирифта  шудааст (ё нисбат ба  молњои  бо ин молњо якхела), њамчун  вайронкунии  њуќуќи  истисноии  соњибњуќуќ (истифодаи  ѓайриќонунии  тамѓаи  молї) эътироф  карда мешавад. Тамѓаи  молї ё нишонае, ки  ба он то  дараљаи  иштибоњангез   монанд аст,  истифодашуда мањсуб  меёбад,  аз  љумла:

- дар молњо, тамѓакоѓазњо, борпечњои молњое, ки дар Љумњурии Тољикистон истењсол мешаванд, барои фурўш пешнињод мешаванд, фурўхта мешаванд, дар намоишгоњу ярмаркањо намоиш дода  мешаванд ё ба тарзи дигар ба муомилоти гражданї ворид мегарданд ё бо њамин маќсадњо нигоњ дошта ё интиќол дода шуда ва ё ба ќаламрави Љумњурии Тољикистон ворид карда мешаванд,

 - њангоми  иљрои корњо, расонидани хизматњо;

 - дар њуљљатњои марбут ба баровардани молњо ба муомилоти гражданї;

 - њангоми пешнињоди молњо ба фурўш;

 - дар шабакаи Интернет, хусусан дар номи доменњо ё шаклњои дигари нишонї додан истифода бурда шавад.
Молњо, тамѓакоѓазњо, борпечњои молњое, ки дар онњо тамѓаи молї ё нишонае, ки ба он то дараљаи иштибоњангез монанд аст, ѓайриќонунї истифода бурда мешаванд,  молњои  ќалбакї њисоб меёбанд.

Боби 3. ЌОБИЛИЯТИ ЊифзПАЗИРИи Тамѓаи молї
Моддаи 7. Намудњои тамѓањои молї

Ба сифати тамѓањои молї нишонањои вожавї, тасвирї, њаљмдор ва дигар нишонањо ё  омехтаи (комбинатсияи) ин намуди нишонањо  метавонанд ба ќайд гирифта шаванд.

Тамѓаи молиро дар њар гуна ранг ё омезиши рангњо ба ќайд гирифтан мумкин аст.

Моддаи 8. Асосњои мутлаќ барои рад кардани баќайдгирї

Ба сифати тамѓаи молї нишонањое ба ќайд гирифта намешаванд, ки ќобилияти  фарќкунонї  надоранд ва ё танњо аз унсурњое иборатанд, ки онњо:

- барои  ишораи молњои намуди муайян мавриди истифодаи оммавї ќарор доранд; 

- рамзњо ё истилоњоти маъмул мебошанд; 

- молњоро тавсиф медињанд, аз љумла, ба намуд, сифат, миќдор, хосият, таъинот, арзишнокї ва инчунин ваќт, љой, тарзи истењсол ё фурўши онњо ишора мекунанд;

- њамон шакли молро доранд, ки танњо ё асосан бо хусусият ё таъиноти мол муайян карда мешаванд.

Унсурњое, ки  дар сархатњои якум-чоруми ќисми якуми њамин модда  зикр ёфтаанд, метавонанд чун унсурњои њифзнашаванда ба тамѓаи молї ворид карда шаванд, ба шарте, ки дар он мавќеи назаррасро ишѓол накунанд.

Муќаррароти бо ќисмњои якум ва дуюми  моддаи  мазкур пешбинишуда нисбат ба нишонањое, ки дар натиљаи истифодабариашон ќобилияти  фарќкунониро  соњиб гардидаанд,  татбиќ карда намешаванд. 

Мувофиќи санадњои њуќуќии байналмилалии эътирофнамудаи Тољикистон ба сифати тамѓаи молї ба ќайд гирифтани нишонањое, ки танњо аз унсурњои зерин иборатанд ё ба онњо то дараљаи иштибоњангез шабоњат доранд, манъ карда шудааст: номњои расмии давлатњо, рамзњои давлатї, парчамњо ва аломатњои дигари давлатї, номњои ихтисоршуда ё пурраи созмонњои байналмилалии байнињукуматї, нишонњо, парчамњо ва аломатњои дигари онњо, тамѓањои расмии назоратї, замонатї ва тамѓањои мањак, мўњрњо, нишонњо ва аломатњои дигари фарќкунанда ё аломатњое,ки  то дараљаи омехташавї ба онњо монанд мебошанд. Унсурњои номбаршуда метавонанд њамчун унсурњои њифзнашаванда ба тамѓаи молї ворид карда шаванд, агар ба ин иљозати маќоми салоњиятдор мављуд бошад.

Ба сифати тамѓаи молї ба ќайд гирифтани аломатњое манъ карда мешавад, ки онњо ё унсурњои онњо:

- бардурўѓ мебошанд ё метавонанд истеъмолкунандаро оид ба мол ё истењсолкунандаи он ба иштибоњ андозанд;

- хилофи манфиатњои љамъиятї ё принсипњои инсондўстї ва ахлоќї мебошанд.

Мувофиќи санадњои њуќуќии  байналмилалии эътирофнамудаи Тољикистон ба сифати тамѓаи молї ба ќайд гирифтани нишонањое манъ карда мешавад, ки онњо ё унсурњои онњо дар яке аз давлатњои аъзои санади зикргардидаи байналмилалї ба сифати нишонае њифз карда мешаванд, ки  май ё нўшокињои спиртдорро чун моли дар ќаламрави њамон давлат (дар њудудњои объекти љуѓрофии њамон давлат) истењсолшаванда мушаххас мегардонад ва сифати махсус, обрў ва хусусиятњои дигари  ин молњо ѓолибан  бо мањали  баромади онњо  муайян карда мешавад, агар тамѓаи молї барои ишора намудани  май ва нўшокињои  спиртдоре пешбинї шуда бошад, ки дар ќаламрави њамон объекти љуѓрофї бароварда намешаванд.

Моддаи 9. Асосњои дигар барои рад кардани баќайдгирї

Ба сифати тамѓаи молї нишонањое ба ќайд гирифта намешаванд, ки ба нишонањои зерин айнан ё то дараљаи иштибоњангез шабоњат доранд:

- тамѓањои молии шахсони дигар, ки барои баќайдгирї нисбат ба молњои якхела арз шудаанд (агар дархостњои дахлдор бозхонд нашуда бошанд) ё дар Тољикистон њифз карда мешаванд ва аввалияти пештар доранд (аз љумла мутобиќи санади байналмилалии эътирофнамудаи Љумњурии Тољикистон); 

- тамѓањои молии шахсони дигар, ки тибќи тартиби бо  Ќонуни мазкур муќарраршуда нисбат ба молњои якхела њамчун тамѓањои молии маъруфи Љумњурии Тољикистон эътироф шудаанд.

Ба сифати тамѓаи молї нисбат ба молњои якхела ба ќайд гирифтани нишонањое, ки ба тамѓаи молии дар сархатњои якум ва дуюми ќисми якуми  моддаи мазкур ишорашуда то дараљаи иштибоњангез шабоњат доранд, танњо бо ризоияти соњибњуќуќ сурат гирифта метавонад. 

Ба сифати тамѓаи молї нисбат ба њама гуна молњо ба ќайд гирифтани нишонае, ки айнан ё то дараљаи иштибоњангез ба номи дар Љумњурии Тољикистон њифзшавандаи мањали баромади мол монанд мебошад, номумкин аст, ба истиснои њолате, ки чунин нишона њамчун унсури њифзнашаванда ба тамѓаи молие ворид гардида бошад, ки он ба номи шахси дорои њуќуќи истифодаи номи мањали баромади мол ба ќайд гирифта мешавад.

Ба сифати тамѓањои молї аломатњое ба ќайд гирифта намешаванд, ки айнан объектњои зерин мебошанд: 

- номи фирмавии дар Љумњурии Тољикистон нисбат ба молњои якхела њифзшаванда (ё ќисми номи фирмавї) ва намунаи саноатие, ки њуќуќи шахсони дигар дар Љумњурии Тољикистон ба онњо то санаи аввалияти тамѓаи молии баќайдгирифташаванда ба вуљуд омадааст; 

- номи асари дар Љумњурии Тољикистон маъруфи илмї, адабї ё санъат, персонаж ё иќтибос аз чунин асар ва ё ќисмате аз чунин асар бе иљозати соњиби њуќуќи муаллиф ё вориси ў, агар њуќуќ ба чунин асар то санаи аввалияти тамѓаи молии баќайдгирифташаванда ба вуљуд омада бошад ва он то санаи пешнињоди ариза маъруф гашта бошад;

- ном, номи падар, тахаллус ё нишонаи аз онњо њосилшуда, портрет ё факсимилеи шахси маъруф, ки  то санаи пешнињоди дархост маъруф гаштааст, бе иљозати ин шахс ё вориси ў.

Боби 4. АВВАЛИЯТИ ТАМЃАИ МОЛЇ

Моддаи 10. Аввалияти тамѓаи молї

Аввалияти тамѓаи молї аз рўи санаи пешнињоди дархост ба Идораи патентї муќаррар карда мешавад.

Аввалияти тамѓаи молиро аз рўи санаи пешнињод шудани дархост якум дар давлати иштирокчии Конвенсияи Париж муќаррар кардан мумкин аст (аввалияти конвенсионї), агар дархост ба Идораи патентї дар давоми шаш моњи баъд аз санаи зикргардида ворид шуда бошад. 

Аввалияти тамѓаи молиеро, ки дар нигорањои (экспонатњои) ба маърази намоиш гузошташудаи намоишгоњњои расмї ё расман эътирофгардидаи байналмилалї, ки дар ќаламрави яке аз давлатњои иштирокчии Конвенсияи Париж ташкил гардидаанд, истифода шудааст, аз рўи санаи оѓози намоиши кушоди ин экспонат дар намоишгоњ муќаррар кардан мумкин аст (аввалияти намоишгоњї), агар пешнињоди дархост дар давоми шаш моњи пас аз санаи зикргардида сурат гирифта бошад.

Аризадињандае, ки хоњиши истифода намудани њуќуќи аввалияти конвенсионї ё аввалияти намоишгоњиро дорад, бояд тавассути пешнињоди дархост ва ё дар давоми ду моњи баъд аз санаи пешнињоди дархост  њуљљатњои тасдиќкунандаи чунин њуќуќро ба дархост замима намояд ва ё ин њуљљатњоро на дертар аз се моњи баъд аз санаи ба Идораи патентї ворид гардидани дархост пешнињод кунад.

Аввалияти тамѓаи молї аз рўи дархосте, ки аризадињанда тибќи ќисми нўњуми моддаи 12  Ќонуни мазкур дар асоси дархости дигари аризадињанда ба худи њамон нишона (минбаъд - дархости ибтидої) пешнињод намудааст (минбаъд - дархости људокардашуда), аз рўи санаи пешнињоди дархости ибтидої ба Идораи патентї ва дар сурати аз рўи дархости  ибтидої мављуд будани њуќуќи муќаррар намудани аввалияти пештар – аз рўи санаи њамин аввалият муќаррар карда мешавад, ба шарте, ки то санаи пешнињоди дархости људокардашуда дархости ибтидої бозхонд нашуда бошад ё бозхондашуда мањсуб нагардад ва пешнињоди дархости људокардашуда то ќабули ќарор оид ба дархости ибтидої сурат гирифта бошад.

Агар ба тамѓањои молии айнан монанд аз љониби аризадињандагони гуногун дархостњое пешнињод шуда бошанд, ки њамон як санаи аввалиятро доранд ва баќайдгирии тамѓаи молиро нисбат ба номгўи пурра ё ќисман якхелаи молњо дархост намоянд, он гоњ дар асоси созишномаи байни аризадињандагон баќайдгирии тамѓаи молиро нисбат ба молњои якхелаи њар номгўй ба унвони яке аз аризадињандагон анљом додан мумкин аст. 

Агар ба тамѓањои молии айнан монанд, ки њамон як санаи аввалиятро доранд, нисбат ба номгўи пурра ё ќисман якхелаи молњо аз љониби њамон як аризадињанда дархостњо пешнињод шуда бошанд, баќайдгирии тамѓаи молиро нисбат ба ин гуна молњо аз рўи яке аз дархостњои интихобнамудаи аризадињанда анљом додан мумкин аст.

Дар давоми шаш моњи пас аз санаи гирифтани огоњинома аризадињандагон (аризадињанда) бояд оид ба созиши дар байни онњо бадастомада (интихоби худ) дар мавриди он, ки баќайдгирии тамѓаи молї аз рўи кадом ариза дархост мешавад, хабар дињанд.

Агар дар мўњлати муќарраршуда ба Идораи патентї хабари зикргардида ё дархост оид ба дароз кардани мўњлати муќарраршуда ворид нагардад, дархостњо бозхондашуда мањсуб меёбанд.

Аввалияти тамѓаи молї аз рўи санаи баќайдгирии байналмилалии тамѓаи молї тибќи санадњои њуќуќии байналмилалии эътирофнамудаи  Тољикистон муќаррар шуда метавонад.

Боби 5. БАЌАЙДГИРИИ ТАМЃАИ МОЛЇ

Моддаи 11. Дархост дар бораи баќайдгирии тамѓаи молї

Дархост дар бораи баќайдгирии тамѓаи молї (минбаъд – дархост) ба Идораи патентї аз љониби шахси   њуќуќї ё  шахси воќеие, ки ба фаъолияти соњибкорї машѓул аст (минбаъд-аризадињанда), пешнињод карда мешавад.

Бурдани кор бо Идораи патентї метавонад аз љониби худи аризадињанда, соњибњуќуќ, шахси дигари манфиатдор мустаќилона  ё ба воситаи намояндаи патентии аз тарафи Идораи патентї  ба ќайд гирифташуда амалї гардад .

Шахсони воќеие, ки ба таври доимї берун аз ќаламрави Љумњурии Тољикистон истиќомат мекунанд ва шахсони њуќуќии хориљї ё намояндагони онњо фаъолияташонро бо Идораи патентї ба воситаи намояндагони бо боваринома  ваколатдоршудаи патентї, ки њуќуќи ба амал баровардани фаъолияти намояндаи патентиро тибќи ќонунгузории Љумњурии Тољикистон соњиб шудаанд, пеш мебаранд. 

Дархост барои як тамѓаи молї пешнињод карда мешавад.

Дархост бояд инњоро дар бар гирад:

- арзнома дар бораи баќайдгирии нишона ба сифати тамѓаи молї бо нишон додани номи аризадињанда ва инчунин нишонии макони љойгиршавї ё   зисти ў; 

- нишонаи арзшаванда;

- номгўи молњое, ки тибќи ТБМХ гурўњбандї шудаанд ва баќайдгирии тамѓаи молї нисбат ба онњо дархост мешавад;

- шарњу тавсифи нишонаи арзшаванда.

Дархост ба забони давлатї ё забони русї пешнињод карда мешавад.

Дархостро аризадињанда имзо мекунад ва дар сурати ба воситаи намояндаи патентї пешнињод шудани он – аризадињанда ё намояндаи патентї имзо менамоянд.

Ба дархост бояд њуљљатњои зерин илова карда шаванд:

 - њуљљате, ки бо андозаи муќарраргардида ворид  шудани пардохти њатмиро  барои пешнињоди дархост тасдиќ мекунад;

- оинномаи тамѓаи коллективї, агар дархост барои баќайдгирии тамѓаи молии коллективї пешнињод шавад;

- њуљљате, ки њуќуќу салоњияти намояндаи патентиро тасдиќ мекунад, агар дархост ба воситаи  намояндаи патентї дода шавад.

Њуљљатњои ба дархост замимашаванда бо забони давлатї ё забони дигар пешнињод мегарданд. Агар ин њуљљатњо бо забони дигар пешнињод шуда бошанд, ба дархост тарљумаи онњо ба забони давлатї замима карда мешавад. Тарљумаро ба забони давлатї на дертар аз ду моњи пас аз санаи ба аризадињанда фиристодани огоњиномаи Идораи патентї оид ба зарурати иљрои ин шарт пешнињод намудан мумкин аст.

Ба сифати санаи пешнињоди дархост санаи ба Идораи патентї ворид гардидани њуљљатњои дар сархатњои  якум–сеюми ќисми панљуми  моддаи мазкур пешбинишуда ва агар ин њуљљатњо дар як рўз ворид нагардида бошанд, санаи ворид шудани њуљљати охирин  ќабул карда мешавад.

Баъди  ба Идораи патентї пешнињод шудани дархост њар шахс њуќуќ дорад бо њуљљатњои дархост, ки ба таркиби дархост то санаи пешнињоди он дохил гардидаанд, шинос шавад. Тартиби шиносшавиро бо њуљљатњои дархост Идораи патентї муќаррар менамояд.

Талабот ба њуљљатњои дархост аз љониби Идораи патентї муќаррар карда мешавад.

Моддаи 12. Экспертизаи  дархост ба тамѓаи молї.

Экспертизаи дархост аз љониби Идораи патентї гузаронида шуда, экспертизаи расмї ва экспертизаи  нишонаи арзшударо дар бар мегирад.

Дар рафти гузаронидани экспертизаи дархост то аз рўи он ќабул гардидани ќарор аризадињанда њуќуќ дорад ба њуљљатњои дархост иловањо, тасњењот ва ислоњот ворид намояд.

Агар маводи иловашаванда номгўи молњоеро дар бар гирад, ки дар дархост то санаи пешнињоди он зикр нашуда буданд ё агар нишонаи арзшуда моњиятан таѓйир дода шавад, ин гуна маводи иловагї баррасї карда намешавад ва бояд ба сифати дархости мустаќил ба расмият дароварда шавад.

Таѓйир ёфтани аризадињанда дар сурати гузашт намудани њуќуќ ба дархост ё дар натиљаи таѓйир додани номи аризадињанда, инчунин ислоњ намудани хатоњои намоёну техникиро дар њуљљатњои дархост то санаи баќайдгирии тамѓаи молї анљом додан мумкин аст. 

Дар рафти гузаронидани экспертиза Идораи патентї њуќуќ дорад аз аризадињанда маводи иловагиеро, ки бе онњо гузаронидани экспертиза имконнопазир аст, дархост намояд.

Нисбат ба њуљљатњои иловагї, агар онњо номгўи молњоеро дар бар гиранд, ки дар дархост то санаи пешнињоди он зикр нагардидаанд ё нишонаи арзшударо моњиятан таѓйир дињанд, тартиби бо ќисми сеюми њамин модда муќарраргардида татбиќ карда мешавад. 

Маводи иловагии марбут ба талаботи экспертиза  бояд дар давоми ду моњи пас аз санаи гирифтани ин дархост ё гирифтани нусхањои маводи дар талаботи экспертиза зикргардида пешнињод шавад, агар ин нусхањоро аризадињанда дар давоми як моњи пас аз санаи гирифтани талаботи экспертиза талаб карда бошад. Агар аризадињанда маводи иловагии дархостшударо дар мўњлати зикргардида пешнињод накунад ё оид ба дароз кардани мўњлати муќарраргардида дархост надињад, дархост бозхондашуда дониста мешавад. Бо дархости аризадињанда Идораи патентї метавонад мўњлати муќарраршудаи пешнињоди љавобро ба талаботи экспертиза  ба муддати на зиёдтар аз шаш моњ дароз кунад. Дар сурати тасдиќ гардидани сабабњои узрноки риоя нагардидани мўњлати муќарраршуда Идораи патентї метавонад онро ба муддати бештар аз шаш моњ дароз кунад.

Бо хоњиши аризадињанда дархостро дар марњилаи дилхоњи баррасии он, вале на дертар аз санаи баќайдгирии тамѓаи молї бозхонд намудан мумкин аст.

Дар рафти гузаронидани экспертизаи  дархост то аз рўи он ќабул гардидани ќарор аризадињанда њуќуќ дорад барои баќайдгирии худи њамон нишона дархости људокардашудаеро пешнињод намояд, ки он молњои ба рўйхати  дархости ибтидоии дар санаи пешнињоди он ба Идораи патентї воридшуда, вале бо онњо якхела набударо дар бар мегирад. 

Моддаи 13. Экспертизаи  расмї

Экспертизаи расмии дархост дар муддати як моњи пас аз санаи пешнињоди он ба Идораи патентї гузаронида мешавад.

Дар рафти гузаронидани экспертизаи  расмї мављуд будани њуљљатњои зарурии дархост ва мувофиќати онњо ба талаботи муќарраргардида санљида  мешавад. Аз рўи натиљањои экспертизаи расмии дархост ќарор дар бораи баррасї шудан ё нашудани он бароварда мешавад ва аризадињанда оид ба ќарори ќабулгардида хабардор карда мешавад.

Њамзамон бо хабарнома оид ба натиљаи мусбати экспертизаи  расмї, инчунин дар бораи санаи пешнињоди дархост, ки тибќи ќисми дањуми моддаи 11  Ќонуни мазкур муќаррар гардидааст, ба аризадињанда маълумот дода мешавад.

Моддаи 14. Экспертизаи нишонаи арзшуда

Экспертизаи нишонаи арзшуда пас аз анљом ёфтани экспертизаи расмї гузаронида мешавад.

Дар рафти экспертиза  мувофиќати нишонаи арзшуда ба талаботе, ки дар моддаи 8, ќисмњои  якум  ва сеюми моддаи 9 Ќонуни мазкур зикр гардидаанд, экспертиза шуда, аввалияти тамѓаи молї муќаррар карда мешавад.

Аз рўи натиљањои экспертиза ќарор дар бораи баќайдгирии тамѓаи молї ё рад гардидани баќайдгирии он ќабул карда мешавад.

Нусхањои маводеро, ки ба нишонаи арзшуда муќобил гузошта шудаанд, аризадињанда метавонад дар давоми як моњи пас аз санаи гирифтани ќарор оид ба ариза талаб кунад.

Ќарори экспертиза  дар бораи баќайдгирии тамѓаи молї бо сабаби ворид гардидани дархосте, ки тибќи моддаи 10 Ќонуни мазкур, аввалияти пештарро дорад, ё бинобар ба ќайд гирифта шудани номи мањали баромади мол метавонад аз нав баррасї карда шавад.

Дар сурати бо ќарори  экспертиза розї набудани аризадињанда ў њуќуќ дорад дар давоми ду моњи пас аз санаи гирифтани ќарор ба Идораи патентї оид ба гузаронидани экспертизаи такрорї дархости асоснок пешнињод намояд.

Экспертизаи  такрорї дар муддати ду моњи пас аз санаи ба Идораи патентї ворид гардидани дархостномаи аризадињанда гузаронида мешавад.

Моддаи 15. Шикоят нисбати ќарор оид ба ариза ва барќароркунии мўњлатњои гузаронидашуда

Аризадињанда дар давоми се моњи пас аз санаи гирифтани ќарори дахлдор ё нусхањои маводи ба дархост муќобил гузошташуда, агар аризадињанда фиристодани ин маводро дар давоми як моњи пас аз гирифтани ќарори дахлдор дархост карда бошад, метавонад ба Шўрои шикоятї эътирознома пешнињод намояд. Аз љумла, дар сурати розї набудан бо:

- ќарори экспертизаи  расмї оид ба рад гардидани ќабули дархост барои баррасї; 

- ќарори аз рўи натиљаи экспертизаи  нишона ќабулгардида;

- ќарор оид ба бозхондашуда эътироф гардидани дархост.

Мўњлатњои бо ќисми  њафтуми  моддаи 12  Ќонуни мазкур ва ќисми якуми моддаи мазкур пешбинишуда, ки аризадињанда онњоро гузаронидааст, метавонанд аз љониби Идораи патентї тибќи дархостномаи аризадињанда, ки на дертар аз ду моњи пас аз анљоми ин мўњлат пешнињод гардидааст, дар сурати тасдиќ гардидани сабабњои узрнок ва супурдани пардохти њатмии дахлдор барќарор карда шаванд.

Чунин дархост ба Идораи патентї њамзамон бо маводи иловагии аз љониби экспертиза  талабшуда ё бо дархостнома оид ба дароз кардани мўњлати пешнињоди ин мавод ва ё њамзамон бо пешнињоди эътирознома ба Шўрои шикоятї пешнињод карда мешавад.

Моддаи 16. Баќайдгирии тамѓаи молї

Дар асоси ќарор оид ба баќайдгирии тамѓаи молї Идораи патентї дар давоми як моњи пас аз санаи гирифтани њуљљат оид ба ворид гардидани пардохти њатмии  муќарраршуда баќайдгирии тамѓаи молиро дар Фењристи давлатии  тамѓањои  молии Љумњурии Тољикистон (минбаъд Фењрист)  анљом медињад. Ба Фењрист тамѓаи молї, маълумот оид ба соњибњуќуќи он, санаи аввалияти тамѓаи молї, санаи баќайдгирии он, номгўи молњо ва хизматрасонињое, ки нисбат  ба онњо тамѓаи молї ба ќайд гирифта шудааст, дигар маълумоти марбут ба баќайдгирии тамѓаи молї ва инчунин таѓйироти минбаъдаи ин маълумот дохил карда мешавад.

Дар сурати бо тартиби муќарраргардида пешнињод накардани њуљљате, ки ворид шудани пардохти њатмиро  барои баќайдгирии тамѓаи молї ва додани шањодатнома тасдиќ менамояд, баќайдгирии тамѓаи молї ба амал бароварда намешавад ва дархости дахлдор бозхондашуда дониста мешавад.

Моддаи 17. Додани шањодатномаи тамѓаи молї

Додани шањодатномаи тамѓаи молї аз љониби Идораи патентї дар давоми як моњи пас аз санаи баќайдгирии тамѓаи молї  дар Фењрист сурат мегирад.

Шакли шањодатнома ва таркиби маълумотеро, ки ба он ворид мегардад, Идораи патентї муќаррар менамояд.

Моддаи 18. Мўњлати эътибори баќайдгирї

Баќайдгирии тамѓаи молї дар давоми дањ соли пас аз санаи пешнињоди дархост ба Идораи патентї эътибор дорад.

Мўњлати эътибори баќайдгириро тибќи аризаи соњибњуќуќ, ки дар давоми соли охирини эътибори баќайдгирї пешнињод гардидааст, њар дафъа ба муддати дањ сол дароз кардан мумкин аст.

Агар пардохти иловагии њатмї супурда шавад, аз рўи дархости соњибњуќуќ ба ў барои дароз кардани мўњлати амали баќайдгирии тамѓаи молї мўњлати шашмоњаи пас аз анљоми мўњлати амали баќайдгириро додан мумкин аст.

Маълумот дар бораи дароз шудани мўњлати амали баќайдгирии тамѓаи молиро Идораи патентї ба Фењрист ва шањодатномаи тамѓаи молї ворид менамояд.

Моддаи 19. Ворид намудани таѓйирот ба баќайдгирї

Соњибњуќуќ Идораи патентиро дар бораи таѓйир ёфтани ном, номи падар ва фамилия дар бораи ихтисор кардани номгўи молњое, ки тамѓаи молї нисбат ба онњо ба ќайд гирифта шудааст, оид ба таѓйир ёфтани унсурњои алоњидаи тамѓаи молї, ки моњияти онро таѓйир намедињанд ва инчунин оид ба таѓйироти дигари марбут ба баќайдгирии тамѓаи молї огоњ менамояд.

Агар масъалаи додани њифзи њуќуќї ба тамѓаи молї тибќи асосњо ва тартиби бо моддаи 33  Ќонуни мазкур муќарраргардида мавриди бањс ќарор гирифта бошад, бо аризаи соњибњуќуќ аз баќайдгирии тамѓаи молї, ки нисбат ба якчанд мол эътибор дорад, баќайдгирии алоњидаи ин тамѓаи молиро барои як намуди мол ё ќисми молњое, ки бо молњои дар баќайдгирии ибтидої боќимонда якхела нестанд, људо кардан мумкин аст. Аризаи зикргардида бояд аз љониби соњибњуќуќ то ќабули ќарор аз рўи натиљањои бањс оид ба баќайдгирии тамѓаи молї пешнињод карда шавад.

Таѓйироти марбут ба баќайдгирии тамѓаи молї ба Фењрист ва шањодатномаи тамѓаи молї дар сурати ворид гардидани  пардохти њатмии  дахлдор дохил карда мешавад.

Идораи патентї бо маќсади ислоњ намудани хатоњои бебањсу техникї метавонад ба Фењрист ва шањодатномаи тамѓаи молї тасњењоти дахлдорро ворид намояд.

Моддаи 20 . Интишори маълумот дар бораи баќайдгирї

Маълумот дар бораи баќайдгирии тамѓаи молие, ки ба Фењрист мувофиќи моддаи 16  Ќонуни мазкур ворид карда шудааст, аз љониби Идораи патентї бе таъхир пас аз дар Фењрист ќайд гардидани тамѓаи молї ё баъди  ба Фењрист ворид гардидани таѓйироти марбути баќайдгирї дар хабарномаи расмї интишор карда мешавад.

Моддаи 21. Баќайдгирии тамѓаи молї дар мамлакатњои хориљї

Шахсони воќеї ё њуќуќии Љумњурии Тољикистон њуќуќ доранд тамѓаи молиро дар мамлакатњои хориљї ба ќайд гиранд ё баќайдгирии байналмилалии онро анљом дињанд.

Дархост барои баќайдгирии байналмилалии тамѓаи молї тавассути Идораи патентї пешнињод карда мешавад. 

Моддаи  22. Шартњои баќайдгирии такрорї

Тамѓаи молї, тамѓаи ба он айнан ё то дараљаи иштибоњангез  монандро, ки мўњлати эътиборашон гузаштааст  ва оид ба дароз кардани мўњлаташон тибќи ќисми  дуюми моддаи 18  Ќонуни мазкур дархостнома пешнињод нашудааст, дар давоми се соли пас аз ќатъ гардидани эътибори баќайдгирї ба номи шахси дигар, ѓайр аз соњибњуќуќи ќаблї ё вориси њуќуќии ў, дубора ба ќайд гирифтан номумкин аст.

Ин ќоида дар мавриде низ татбиќ мегардад, ки соњибњуќуќ ќабл аз  гузаштани мўњлати эътибори баќайдгирї аз тамѓаи молї даст кашида бошад.

Боби 6. ТАМЃАИ МОЛИИ МАЪРУФ ВА ЊИФЗИ ЊУЌУЌИИ ОН

Моддаи 23. Тамѓаи молии маъруф 

Аз рўи аризаи шахси воќеї ё њуќуќї ба сифати тамѓаи молии маъруф тамѓаи молие, ки дар асоси баќайдгирии он дар Љумњурии Тољикистон њифз карда мешавад, тамѓаи молие, ки бе баќайдгирї, тибќи санади њуќуќии байналмилалии эътирофнамудаи Љумњурии Тољикистон њифз карда мешавад, инчунин нишонае, ки њамчун тамѓаи молї истифода мешавад, вале њифзи њуќуќї надорад, эътироф шуда метавонад, агар ин гуна тамѓањои молї ё нишона дар натиљаи истифодабарии муттасил то санаи дар ариза зикршуда дар Љумњурии Тољикистон, дар байни истеъмолкунандагони муайян нисбат ба молњои аризадињанда маъруф шуда бошанд.

Тамѓаи молї ё нишона њамчун тамѓаи молии маъруф эътироф шуда наметавонанд, агар онњо пас аз санаи аввалияти тамѓаи молии шахси дигар, ки айнан ё то дараљаи иштибоњангез ба онњо монанд аст ва барои истифодабарї барои молњои якхела пешбинї шудааст, маъруф гардида бошанд.

Ба тамѓаи молии маъруф њифзи њуќуќие дода мешавад, ки бо Ќонуни мазкур пешбинї шудааст.

Дар сурати тамѓаи молии маъруф эътироф гардидани тамѓаи молии ќаблан баќайдгирифташуда њифзи њуќуќии чунин тамѓаи молии маъруф, инчунин ба молњои тавофутдошта бо молњое, ки нисбат ба онњо тамѓаи молї чун тамѓаи маъруф эътироф гардидааст, пањн мешавад, агар истифода шудани ин тамѓаи молї аз љониби шахси дигар нисбат ба молњои зикргардида дар шуури истеъмолкунандагон тасаввуроти алоќамандиро бо соњибњуќуќ ба вуљуд оварад ва манфиатњои ќонунии соњибњуќуќро халалдор карда тавонад.

Моддаи 24. Додани њифзи њуќуќї ба тамѓаи молии маъруф

Њифзи њуќуќї ба тамѓаи молии маъруф дар асоси ќарори Шўрои шикоятї, ки аз рўи аризаи тибќи ќисми якуми моддаи 23  Ќонуни мазкур пешнињодшуда ќабул гардидааст, дода мешавад.

Тамѓаи молие, ки тамѓаи маъруф эътироф гардидааст, аз љониби Идораи патентї ба Номгўи тамѓањои молии маъруфи Љумњурии Тољикистон (минбаъд – Номгўй) дар муддати як моњи пас аз санаи гирифтани њуљљате, ки ворид шудани  пардохти њатмии муќарраршуда ва пардохти коргузориро тасдиќ менамояд, дохил карда мешавад.

Додани шањодатномаи тамѓаи молии маъруф аз љониби Идораи патентї дар муддати як моњи пас аз санаи ворид гардидани тамѓаи молї ба Номгўй ба амал бароварда мешавад. Шакли шањодатнома ва таркиби маълумоти дар он дарљшавандаро Идораи патентї муќаррар менамояд.

Маълумоти марбут ба тамѓаи молии маъруфро Идораи патентї дар хабарномаи расмї пас аз ба Номгўй ворид гардидани он бе таъхир нашр мекунад.

Њифзи њуќуќии тамѓаи молии маъруф бемўњлат эътибор дорад.

Боби 7.  ТАМЃАИ МОЛИИ  КОЛЛЕКТИВЇ

Моддаи 25. Њуќуќ ба тамѓаи молии коллективї

Мутобиќи санади њуќуќии байналмилалии эътирофнамудаи Љумњурии Тољикистон иттињодияи шахсон, ки таъсис ва фаъолияти он бо ќонунунгузории давлате, ки дар он љо ин иттињодия таъсис дода шудааст, ихтилоф надорад, њуќуќ дорад дар Љумњурии Тољикистон тамѓаи молии коллективиро ба ќайд гирад. Тамѓаи  молии коллективї тамѓаи молиест, ки аз љониби шахсони ба иттињодия дохилшаванда барои ишора намудани молњои истењсолнамуда ё ба фурўш баровардаашон, ки дорои сифати ягона ё дигар хусусиятњои умумї мебошанд, истифода бурда мешавад

Тамѓаи молии  коллективї ва њуќуќи  истифодаи онро ба шахсони дигар додан мумкин нест.

Моддаи 26. Баќайдгирии тамѓаи молии  коллективї

Ба дархост дар бораи баќайдгирии тамѓаи молии коллективї оинномаи тамѓаи  молии коллективї замима карда мешавад, ки он бояд маълумоти зеринро дар бар гирад: номи иттињодияе, ки ваколати ба номи худ ба ќайд гирифтани тамѓаи  молии коллективиро дорад, номгўи шахсоне, ки њуќуќи истифодаи ин тамѓаро доранд, маќсади баќайдгирии тамѓаи молии  коллективї, номгўи молњо ва нишондињандањои умумии сифатї ва хусусиятњои дигари умумии молњое, ки бо тамѓаи молии коллективї ишора карда мешаванд, шартњои истифодаи тамѓа ва тартиби назорат намудани истифодаи он, масъулият барои вайрон намудани оинномаи тамѓаи  молии коллективї.

Ба Фењрист ва шањодатномаи тамѓаи молии коллективї, илова ба маълумоти бо моддаи 16  Ќонуни мазкур пешбинишуда, маълумот дар бораи шахсоне, ки њуќуќи истифодаи тамѓаи  молии коллективиро доранд, ворид карда мешавад. Ин маълумот ва инчунин иќтибос аз оинномаи тамѓаи молии коллективї оид ба нишондињандањои умумии сифатї ва хусусиятњои дигари умумии молњое, ки бо тамѓаи молии коллективї ишора карда мешаванд, аз љониби Идораи патентї дар хабарномаи расмї интишор мешаванд.

Дар сурати истифода бурдани тамѓаи  молии коллективї дар молњое, ки нишондињандањои умумии сифатї ва хусусиятњои дигари умумиро надоранд, њифзи њуќуќии тамѓаи  молии коллективї метавонад дар асоси њалномаи  суд, ки аз рўи аризаи њар як шахси манфиатдор ќабул шудааст, пурра ё ќисман ќатъ карда шавад.

Тамѓаи  молии коллективї ё дархост оид ба баќайдгирии он метавонанд мувофиќан ба тамѓаи молии колективї ё дархост барои баќайдгирии он табдил дода шаванд, њамчунин табдили баръакс низ мумкин аст. Тартиби ин гуна табдилдињиро Идораи патентї муќаррар менамояд.

Боби 8. ИСТИФОДАБАРИИ ТАМЃАИ МОЛЇ

Моддаи 27. Истифодабарии тамѓаи молї ва оќибатњои истифода набурдани он

Ба кор бурдани тамѓаи молї аз љониби соњибњуќуќ ва ё шахсе, ки чунин њуќуќро дар асоси шартнома тибќи моддаи 31  Ќонуни мазкур дорад, дар молњо ва ё борпечњои молњое, ки нисбат ба онњо тамѓаи молї ба ќайд гирифта шудааст, истифодабарии тамѓаи молї њисобида мешавад. 

Дар сурати мављуд будани сабабњои узрноки истифода набурдани тамѓаи молї дар молњо ва ё борпечњои онњо ба кор бурдани тамѓаи молї дар реклама, нашрияњои чопї, бланкњои расмї, дар лавњањо, њангоми намоиши экспонатњо дар намоишгоњњо ва ярмаркањои дар Љумњурии Тољикистон гузаронидашаванда њамчун истифодаи тамѓаи молї эътироф шуда метавонад.

Шахсони воќеї ё њуќуќї, ки фаъолияти миёнаравї мебаранд, дар асоси шартнома метавонанд якљоя бо тамѓаи молии истењсолкунандаи мол ё бар ивази он тамѓаи молии худро истифода баранд.

Њифзи њуќуќии тамѓаи молї нисбат ба њамаи ё ќисми молњо бо далели он, ки тамѓаи молї дар давоми се соли дилхоњи муттасили пас аз баќайдгирї истифода нагардидааст, метавонад пеш аз мўњлат ќатъ карда шавад. Ариза дар бораи пеш аз мўњлат, бинобар истифода нашудани тамѓаи молї ќатъ намудани њифзи њуќуќии тамѓаи молї метавонад аз љониби њар як шахс ба Шўрои шикоятї  пас аз гузаштани се соли зикргардида пешнињод карда шавад, ба шарте ки ин тамѓаи молї то пешнињоди чунин ариза истифода нашуда бошад.

Далелњо барои исботи истифода шудани тамѓаи молї аз тарафи соњибњуќуќ пешнињод карда мешаванд.

Истифодабарии тамѓаи молї бо таѓйироти љузъие, ки тамѓаи молиро моњиятан таѓйир намедињанд, низ истифодабарии тамѓаи молї эътироф карда мешавад.

Њангоми њалли масъалаи пеш аз мўњлат ќатъ намудани њифзи њуќуќии тамѓаи молї бинобар истифода набурдани он далелњои соњибњуќуќ барои исботи он, ки тамѓаи молї бо сабабњои новобаста ба ў истифода нашудааст, метавонанд ба инобат гирифта шаванд.

Моддаи 28. Ба охир расидани њуќуќњое, ки дар баќайдгирии тамѓаи молї асос ёфтаанд

Баќайдгирии тамѓаи молї њуќуќ намедињад, ки соњибњуќуќ истифодаи ин тамѓаи молиро аз љониби шахсони дигар нисбат ба молњое, ки ба муомилоти гражданї дар Љумњурии Тољикистон бевосита аз љониби худи соњибњуќуќ ё бо розигии ў ворид гардидаанд, манъ намояд.

Моддаи 29. Аломати огоњкунанда

Соњибњуќуќ аз пањлўи тамѓаи молї аломати огоњкунандаро дар шакли њарфи лотинии "R" ё R дар дохили давра (®) ва ё ифодаи вожавиеро, ки ба тамѓаи молї будани нишонаи истифодашаванда ва ба ќайд гирифта шудани он дар Љумњурии Тољикистон ишора мекунад, истифода бурда метавонад.

Боби 9. ИХТИЁРДОРЇ КАРДАНИ 

ЊУЌУЌИ ИСТИСНОЇ БА ТАМЃАИ МОЛЇ 

Моддаи 30. Вогузоркунии њуќуќи истисної ба тамѓаи молї (гузашт кардани тамѓаи молї) 

Њуќуќи истисної ба тамѓаи молї нисбат ба њамаи ё ќисми молњое, ки тамѓаи молї барои онњо ба ќайд гирифта шудааст, метавонад аз љониби соњибњуќуќ ба  шахси њуќуќї ё шахси воќеии ба фаъолияти соњибкорї машѓулбуда тибќи шартнома оид ба вогузоркунии њуќуќи истисної ба тамѓаи молї (шартнома оид ба гузашт кардани тамѓаи молї) вогузор карда шавад.

Гузашт кардани тамѓаи молї, агар он сабаби ба иштибоњ андохтани истеъмолкунанда нисбат ба мол ё истењсолкунандаи он шуда тавонад, номумкин аст.

Моддаи 31. Додани њуќуќ барои истифодабарии тамѓаи молї

Њуќуќ ба истифодаи тамѓаи молї нисбат ба њамаи ё ќисми молњое, ки барои онњо тамѓаи молї ба ќайд гирифта шудааст, метавонад аз љониби соњибњуќуќ (иљозатномадињанда) дар асоси шартнома ба шахси дигари њуќуќї ё шахси воќеии  бо фаъолияти соњибкорї машѓулбуда (иљозатномагиранда) пешнињод карда шавад.

Шартномаи зикргардида бояд талаботро дар бораи он, ки сифати молњои иљозатномагиранда аз сифати молњои иљозатномадињанда пасттар намешавад ва иљозатномадињанда иљрои ин талаботро назорат мекунад, дар бар гирад.

Моддаи 32. Баќайдгирии шартномањо

Шартнома дар бораи вогузоркунии њуќуќи истисної ба тамѓаи молї (шартнома оид ба гузашт кардани тамѓаи молї) ва шартнома дар бораи додани њуќуќи истифодаи тамѓаи молї дар Идораи патентї ба ќайд гирифта мешаванд. Бе чунин баќайдгирї шартномањои зикргардида беэътибор дониста мешаванд.

Тартиби баќайдгирии шартномањои зикргардидаро Идораи патентї муќаррар менамояд.

Боби 10. ЌАТЪ ГАРДИДАНИ ЊИФЗИ ЊУЌУЌИИ ТАМЃАИ МОЛЇ

Моддаи 33. Мавриди бањс ќарор додан ва беэътибор донистани   њифзи њуќуќии тамѓаи молї

Додани њифзи њуќуќї ба тамѓаи молї дар њолатњо ва мўњлатњои зерин метавонад мавриди бањс ќарор гирад ва беэътибор дониста шавад:

- пурра ё ќисман, агар он бо вайронкунии талаботи моддаи 8 ва ќисми чоруми моддаи 9  Ќонуни мазкур дода шуда бошад – дар давоми тамоми мўњлати амали њифзи њуќуќї ва агар бо вайронкунии талаботи ќисмњои якум ва сеюми моддаи 9  Ќонуни мазкур пешнињод шуда бошад - дар давоми панљ соли пас аз нашри маълумот оид ба баќайдгирии тамѓаи молї дар хабарномаи расмї;

- пурра , агар он бо вайронкунии талаботи ќисми сеюми моддаи 4  Ќонуни мазкур пешнињод шуда бошад – дар давоми тамоми мўњлати амали њифзи њуќуќї;

- пурра дар давоми тамоми мўњлати амали њифзи њуќуќї, агар он ба номи агент ё намояндаи шахсе, ки дар яке аз давлатњои узви Конвенсияи Париж соњиби њуќуќи истисної ба ин тамѓаи молї бошад, ба ќайд гирифта шуда ва ин баќайдгирї бо вайронкунии муќаррароти Конвенсияи зикргардида сурат гирифта бошад;

- пурра ё ќисман, агар амалњои соњибњуќуќ, ки ба баќайдгирии тамѓаи молї марбутанд, тибќи тартиби бо ќонун муќарраршуда њамчун раќобати беинсофона эътироф гардида бошанд – дар давоми тамоми мўњлати амали њифзи њуќуќї.

Додани њифзи њуќуќї ба тамѓаи молии дар Љумњурии Тољикистон маъруф дар давоми тамоми мўњлати амали њифзи њуќуќї метавонад мавриди бањс ќарор гирад ва пурра ё ќисман беэътибор дониста шавад, агар он бо вайронкунии муќаррароти ќисми дуюми моддаи 23 Ќонуни мазкур сурат гирифта бошад.

Њар шахс метавонад ба Шўрои шикоятї дар мўњлатњо ва бо асосњои дар сархатњои якум ва дуюми ќисми якуми моддаи мазкур пешбинишуда ба муќобили додани њифзи њуќуќї ба тамѓаи молї эътирознома пешнињод намояд.

Эътирознома ба муќобили додани њифзи њуќуќї ба тамѓаи молї дар асоси далели бо сархати сеюми ќисми якуми моддаи мазкур пешбинишуда ба Шўрои шикоятї  аз љониби шахси манфиатдоре пешнињод карда мешавад, ки дар яке аз давлатњои иштирокчии Конвенсияи Париж соњиби њуќуќи истисної ба тамѓаи молї мебошад.

Эътирознома ба муќобили додани њифзи њуќуќї ба тамѓаи молии дар Љумњурии Тољикистон маъруф дар асоси далели бо ќисми дуюми моддаи мазкур пешбинишуда ба Шўрои шикоятї аз љониби њар шахс пешнињод шуда метавонад.

Ариза дар бораи беэътибор донистани додани њифзи њуќуќї ба тамѓаи молї дар асоси ќароре, ки бо тартиби дар сархати чоруми ќисми якуми моддаи мазкур пешбинишуда ќабул гардидааст, аз љониби њар шахс ба Идораи патентї пешнињод карда мешавад.

Додани њифзи њуќуќї ба тамѓаи молї дар асоси ќароре, ки аз рўи эътирознома ё аризаи тибќи ќисми сеюми моддаи мазкур пешнињодшуда ќабул шудааст, пурра ё ќисман беэътибор дониста мешавад.

Моддаи 34. Ќатъ гардидани њифзи њуќуќии тамѓаи молї

Њифзи њуќуќии тамѓаи молї дар њолатњои зерин ќатъ мегардад: 

 - бо сабаби анљом ёфтани мўњлати эътибори баќайдгирии тамѓаи молї;

 - дар асоси њалномаи ба ќувваи ќонунї даромадаи суд оид ба пеш аз мўњлат дар асоси ќисми сеюми моддаи 26  Ќонуни мазкур ќатъ гардидани њифзи њуќуќии тамѓаи молии  коллективї бо сабаби истифода бурдани ин тамѓа дар молњое, ки нишондињандањои ягонаи сифат ё хусусиятњои дигари умумиро надоранд;

 - дар асоси ќарори бо тартиби муќарраршуда ќабулгардида оид ба пеш аз мўњлат дар асоси ќисми чоруми моддаи 27 Ќонуни мазкур ќатъ ёфтани њифзи њуќуќии тамѓаи молї бинобар истифода нашудани он;

 - дар асоси ќарори Идораи патентї оид ба пеш аз мўњлат ќатъ гардидани њифзи њуќуќии тамѓаи молї дар сурати барњам хўрдани шахси њуќуќї – соњибњуќуќ ё фаъолияти соњибкориро ќатъ намудани соњибњуќуќ  - шахси воќеї;

- дар сурати аз он даст кашидани соњибњуќуќ;

- дар асоси ќароре, ки онро Шўрои шикоятї аз рўи аризаи њар шахс оид ба ќатъи пеш аз мўњлати тамѓаи молї ќабул кардааст, агар тамѓаи молї ба нишонаи маъмули ишоракунии молњои навъи муайян табдил ёфта бошад.

Њифзи њуќуќии тамѓаи молии маъруф дар асоси далелњои дар сархатњои сеюм–шашуми ќисми якуми моддаи мазкур муќарраргардида ва њамчунин дар асоси ќарори Шўрои шикоятї, агар тамѓаи молии маъруф аломатњои дар ќисми якуми моддаи 23 Ќонуни мазкур муќарраргардидаро аз даст дода бошад, ќатъ мегардад.

Боби 11. ЊИМОЯИ ЊУЌУЌЊОИ СОЊИБЊУЌУЌИ ТАМЃАИ МОЛЇ

Моддаи 35. Бањсњое, ки бо тартиби судї баррасї мешаванд

Бањсњои марбут ба татбиќи  Ќонуни мазкурро судњо тибќи салоњияташон бо тартибе, ки ќонунгузории Љумњурии Тољикистон муќаррар намудааст, баррасї менамоянд. Аз љумла бањсњоро:

- оид ба вайрон намудани њуќуќи истисної ба тамѓаи молї; 

- оид ба пеш аз мўњлат ќатъ гардидани њифзи њуќуќии тамѓаи молии коллективї бинобар истифода шудани он дар молњое, ки нишондињандањои  ягонаи  сифатї ё дигар аломатњои ягонаро  надоранд;

- оид ба бастан ё иљрои шартнома дар бораи додани њуќуќи истифодаи тамѓаи молї ва шартнома дар бораи вогузоркунии њуќуќи истисної ба тамѓаи молї (шартнома оид ба гузашт кардани тамѓаи молї).

Боби 12. МУЌАРРАРОТИ ХОТИМАВЇ

Моддаи 36. Ќарорњои Шўрои шикоятї
Тартиби пешнињоди эътирозномањо ва аризањо ба Шўрои шикоятї ва тартиби баррасии онњоро Идораи патентї муќаррар менамояд.

Ќарорњои Шўрои шикоятї, ки аз рўи эътирозномаю аризањои тибќи тартиби бо моддањои 15, 24, 27, 33 ва 34  Ќонуни мазкур пешбининамуда ќабул шудаанд, аз љониби роњбари Идораи патентї тасдиќ карда мешаванд, аз санаи тасдиќшавиашон мавриди амал ќарор мегиранд ва метавонанд дар суд тибќи ќонунгузории Љумњурии Тољикистон  мавриди баррасї ќарор гиранд.

Моддаи 37. Пардохтњои њатмї ва пардохтњои коргузорї

Барои пешнињоди дархост, баќайдгирї ва додани шањодатномаи тамѓаи молї, барои дароз кардани мўњлати эътибори баќайдгирї ва барќарор намудани мўњлатњои гузаронидашуда, инчунин барои иљрои дигар амалњои ањамияти њуќуќї дошта, ки бо баќайдгирї ва дароз кардани мўњлати эътибори баќайдгирии тамѓањои молї алоќаманданд, пардохтњои њатмї ситонида мешаванд. 
Барои  гузаронидани экспертиза, барои ба маводи дархост дохил намудани тасњењу ислоњот, барои нашри маълумот оид ба баќайдгирии тамѓаи молї,  њамчунин барои иљро намудани амалњои дигари марбут ба экспертизаи тамѓањои молї аз љониби Идораи патентї пардохтњои коргузорї ситонида мешаванд.

Пардохтњои њатмї ва пардохтњои коргузориро аризадињанда, соњибњуќуќ ва ё бо ризоияти онњо њар шахси воќеї ё њуќуќї супорида метавонад.

Андозаи пардохтњои њатмї ва пардохтњои коргузориро Њукумати Љумњурии Тољикистон муайян менамояд.

Моддаи 38. Њуќуќњои шахсони воќеї ва њуќуќии хориљї

Шахсони воќеї ва њуќуќии хориљї тибќи санадњои њуќуќии байналмилалии эътирофнамудаи Љумњурии Тољикистон ё дар асоси принсипи муомилаи мутаќобила аз њуќуќњои дар  Ќонуни мазкур пешбинишуда баробари шахсони воќеї ва њуќуќии  Љумњурии Тољикистон истифода мебаранд.

Моддаи 39. Санадњои њуќуќии байналмилалї

Агар меъёрњои Ќонуни мазкур ба санадњои њуќуќии  байналмилалии эътирофнамудаи Тољикистон  мутобиќат накунанд, меъёрњои санадњои   байналмилалї амал мекунанд.

Моддаи 40. Љавобгарї барои вайрон намудани Ќонуни мазкур

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 41. Дар бораи беэътибор донистани Ќонуни Љумњурии Тољикистон «Дар бораи аломатњои молу хизматрасонї»

Ќонуни Љумњурии Тољикистон «Дар бораи аломатњои молу хизматрасонї» (Ахбори Шўрои Олии Љумњурии Тољикистон, соли 1992, № 4, моддаи 41) беэътибор дониста шавад.

Моддаи 42. Тартиби мавриди амал ќарор додани Ќонуни мазкур

Ќонуни мазкур пас аз интишори расмї  мавриди амал ќарор дода мешавад.

